
15 -ാം കേരള നിയമസഭ

12 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 1846 11-10-2024 - ൽ മറുപടിയ്ക്

ബസുകള്‍ക്ക് പുതിയ പെര്‍മിറ്റ് നല്കുന്നത്

ചോദ്യം ഉത്തരം

ശ്രീ. പി. ടി. എ. റഹീം
ശ്രീ കെ ബി ഗണേഷ് കുമാർ

(ഗതാഗത വകുപ്പ് മന്ത്രി)

(എ)

നിലവില്‍ ബസുകള്‍ ഓടാത്ത റൂട്ടുകളില്‍ പുതിയ
പെര്‍മിറ്റുകള്‍ നല്‍കുന്നതിന് തീരുമാനിച്ചിട്ടുണ്ടോ;
എങ്കില്‍ ആയതിന്റെ വിശദാംശങ്ങള്‍ ലഭ്യമാക്കുമോ;

(എ) ഉണ്ട്. സംസ്ഥാനത്ത് സാധ്യമാകുന്ന മുഴുവന്‍

പ്രദേശങ്ങളിലും പൊതുഗതാഗത സംവിധാനം

ഉറപ്പുവരുത്തുന്നതിനായി

നിയോജകമണ്ഡലാടിസ്ഥാനത്തില്‍

പൊതുജനങ്ങളുടെയും ജനപ്രതിനിധികളുടെയും

പങ്കാളിത്തത്തോടെ ജനകീയ സദസ്സുകള്‍

സംഘടിപ്പിച്ച് പൊതു ഗതാഗതം അനിവാര്യമായ
റൂട്ടുകള്‍ ഏതൊക്കെയാണെന്ന് കണ്ടെത്തുകയും

അപ്രകാരമുള്ള റൂട്ടുകളില്‍ സ്റ്റേജ് കാര്യേജ്

ബസുകളുടെ സേവനം ഉറപ്പുവരുത്തുകയും

ചെയ്യുന്നതിനായി സര്‍ക്കാരിന്റെ 100 ദിന

കര്‍മ്മപരിപാടിയില്‍ ഉള്‍‌പ്പെടുത്തി പദ്ധതി

ആവിഷ്കരിച്ചിട്ടുണ്ട്.

ഓരോ നിയോജക മണ്ഡലങ്ങളിലും എം.എല്‍.എ.-
മാരുടെ അദ്ധ്യക്ഷതയില്‍ ജനകീയ സദസ്സ്

സംഘടിപ്പിക്കുകയെന്നതാണ് പദ്ധതിയുടെ ആദ്യ

ഘട്ടം. അതിൻപ്രകാരം വിവിധ ജില്ലകളില്‍ നടത്തിയ

നൂറ്റിപ്പതിനഞ്ച് (115) ജനകീയ സദസ്സുകളിൽ

നിന്നായി രണ്ടായിരത്തി ഇരുന്നൂറ്റി നാല് (2204) റൂട്ട്
പ്രൊപ്പോസലുകള്‍ ലഭ്യമായിട്ടുണ്ട്. ജനകീയ സദസ്സ്
മുഖേന ലഭിച്ച പ്രൊപ്പോസലുകള്‍ വിശദമായി പഠിച്ച്
നിശ്ചിത മാതൃകയില്‍ ROUTE ENQUIRY REPORT
FOR A FRESH STAGE CARRIAGE തയ്യാറാക്കി
സമര്‍പ്പിക്കുന്നതിന് എല്ലാ ആര്‍.ടി.ഒ.-മാര്‍ക്കും
ജോയിന്റ് ആര്‍.ടി.ഒ.-മാര്‍ക്കും നിര്‍‌ദ്ദേശം
നല്‍കിയിട്ടുണ്ട്. റൂട്ട് എന്‍‌ക്വയറി റിപ്പോര്‍ട്ടുകള്‍

നിലവിൽ തയ്യാറാക്കി വരികയാണ്.

(ബി) കോഴിക്കോട് ജില്ലയില്‍ ഈ വിഷയവുമായി
ബന്ധപ്പെട്ട് എത്ര യോഗങ്ങളാണ് ചേര്‍ന്നിട്ടുള്ളത്;
യോഗ തീരുമാനങ്ങളുടെ അടിസ്ഥാനത്തില്‍

ഏതെല്ലാം റൂട്ടുകളിലാണ് പെര്‍മിറ്റ് നല്‍കാന്‍
അനുമതി നല്‍കിയിട്ടുള്ളതെന്ന് വ്യക്തമാക്കാമോ;

(ബി) കോഴിക്കോട് റീജിയണൽ ട്രാൻസ്പോർട്ട് ഓഫീസിനു
കീഴില്‍ പതിനേഴു(17) യോഗങ്ങളും വടകര

റീജിയണൽ ട്രാൻസ്പോർട്ട് ഓഫീസിനു കീഴില്‍

നാല്(4) യോഗങ്ങളും ചേർന്നിട്ടുണ്ട്. പ്രസ്തുത

യോഗങ്ങളില്‍ ലഭിച്ച പ്രൊപ്പോസലുകളില്‍ തുടര്‍
നടപടികള്‍ സ്വീകരിച്ചുവരുന്നു.

(സി)
കോഴിക്കോട് ജില്ലയില്‍ ഏതൊക്കെ റൂട്ടുകളിലാണ്
ബസ് ഓടിക്കുന്നതിന് പെര്‍മിറ്റ് ലഭ്യമാക്കാന്‍
അപേക്ഷകള്‍ ലഭിച്ചിട്ടുള്ളതെന്നും ഇവയില്‍
ഏതെല്ലാമാണ് അനുവദിച്ചിട്ടുള്ളതെന്നും
വ്യക്തമാക്കാമോ;

(സി) കോഴിക്കോട് ആര്‍.ടി.ഒ – 179 റൂട്ടുകൾ

വടകര ആര്‍.ടി.ഒ –123 റൂട്ടുകള്‍

അപേക്ഷകൾ സംബന്ധിച്ച വിവരം അനുബന്ധമായി

ചേര്‍ക്കുന്നു.

പെർമിറ്റ് അപേക്ഷകൾ പരിശോധിച്ചു വരികയാണ്.

(ഡി)

ഏതൊക്കെ റൂട്ടുകളിലെ പെര്‍മിറ്റ് അപേക്ഷകളാണ്
നിരസിച്ചിട്ടുള്ളത്; ആയത് നിരസിക്കാനുള്ള
കാരണങ്ങള്‍ വിശദമാക്കാമോ?

(ഡി) കോഴിക്കോട് ആര്‍.ടി.ഒ – 179 റൂട്ടുകൾ

വടകര ആര്‍.ടി.ഒ –123 റൂട്ടുകള്‍

അപേക്ഷകൾ സംബന്ധിച്ച വിവരം അനുബന്ധമായി

ചേര്‍ക്കുന്നു.

പെർമിറ്റ് അപേക്ഷകൾ പരിശോധിച്ചു വരികയാണ്.

സെക്ഷൻ ഓഫീസർ

